
Belarus Demir ýolunyň ýük işleri we daşary ykdysady iş boýunça gullugynyň başlygy Sergeý
Pristawko 26-njy noýabrda Aşgabatda geçirilen “Halkara ulag we üstaşyr geçelgeler: özara
baglanyşyk we ösüş” (ITTC-2024) forumynda çykyş etdi. Daşary ýurtly myhman Belarus
önümleriniň Türkmenistandan eksport edilmeginiň geljegi barada pikirini aýtdy.

Sergeý Pristawko, Türkmenistany bilen hyzmatdaşlygyň belarus işewürligi üçin täze
mümkinçilikleri açýandygyny we eksport mukdarynyň artmagyna ýardam berjekdigini
belledi. Respublika arkaly geçýän täze ulag geçelgeleri, Belarusu Merkezi Aziýanyň, Pars
aýlagynyň we Günorta Aziýanyň beýleki ýurtlary bilen birleşdirer.

Dostlukly ýurduň wekili, Türkmenistanyň ulag-logistika mümkinçilikleriniň ulanylmagynyň
ýolyň wagtyny gysgaltmaga we daşama çykdajylaryny azaltmaga ýardam berjekdigini
nygtady. Sergeý Pristawkonyň pikiriçe, bu hyzmatdaşlyk diňe bir Belarusyň däl, eýsem
sebitiň ähli ýurtlarynyň ykdysadyýetine oňyn täsir eder.


